
‘Costau Gofalu’ 
Gwesty’r Mountain Gate, 7fed o Ragfyr 2007 

 

Mae Carers UK yn amcangyfrif bod 2 filiwn o 
bobl y flwyddyn yn wynebu cyfrifoldebau 
gofalu newydd, a gallant golli allan ar fudd-
daliadau, cefnogaeth ymarferol a gwybodaeth.   
 

Yn ôl Cynhalwyr Cymru, mae’r nifer o 
gynhalwyr newydd yn Sir Gâr bob blwyddyn 
yn fwy na 8,000.  
 

Nod Diwrnod Hawliau Cynhalwyr yw:  
*sicrhau fod cynhalwyr yn gwybod eu hawliau 
trwy wybodaeth hygyrch a syml  
 

*tywys cynhalwyr at gefnogaeth ymarferol, 
sy’n medru bod yn hanfodol i gynnal iechyd a 
lles   
 

*creu ymwybyddiaeth o anghenion cynhalwyr 
gyda gwneuthurwyr polisïau a phobl 
broffesiynol.   
 

Roedd y ffocws eleni ar gostau gofalu, boed 
yn emosiynol neu’n ymarferol, ac ar 
gynhalwyr a gwaith â thâl:   
*Hawliau cynhalwyr i aros yn y gwaith  
 

*Sut i sicrhau fod cynhalwyr yn derbyn y 
budd-daliadau cywir a’u hawliau os oes yn rhaid 
iddynt roi'r gorau i’w gwaith neu ymddeol yn 
gynnar   
 

*Sut i gael mynediad at gyfleoedd i hyfforddi 
wrth gychwyn neu’n dychwelyd i gyflogaeth â 
thâl.   
 

Dengys ystadegau newydd a ryddhawyd gan 
Carers UK, i gyd-daro â Diwrnod Hawliau 
Cynhalwyr, fod 1/3 o gynhalwyr mewn 
swyddi llawn neu ran amser yn profi 
trafferthion ariannol, a theimla 3/4 y 
cynhalwyr nad ydynt yn cael digon o 
gefnogaeth i’w galluogi i gyfuno gwaith a 
gofalu.   
 

Llynedd, cyfartaledd y coll enillion gan 
gynhalwyr a orfodwyd i roi'r gorau i’w swyddi, i 
ostwng eu horiau neu ymgymryd â rôl yn is, er 
mwyn gofalu am berthynas neu bartner sy’n sâl, 
yn llesg neu’n anabl, oedd £11,050. 
 

Cyfanswm yr iawndal a geir trwy’r budd-
dal Lwfans Cynhalwyr - ar yr amod nad 
yw’r cynhaliwr yn ennill mwy na £95 yr 
wythnos - yw £48.65 yn unig. 
 

Dengys y darganfyddiadau a gyhoeddwyd gan 
Carers UK, yn yr adroddiad ‘Out of Pocket’, y 
radd o drafferthion ariannol a wynebir gan 
gynhalwyr – yn enwedig cynhalwyr hŷn yn eu 
pumdegau hwyr / chwedegau cynnar, a’r rhai 
sy’n gofalu am fwy na 50 awr yr wythnos.   
 

Cyflwynodd Carers UK a Chynhalwyr Cymru 
argymhellion manwl i Lywodraeth y Cynulliad 
a Westminster, yn galw am newidiadau i wella 
bywydau cynhalwyr ac i sicrhau fod ganddynt 
yr un hawl a phawb arall wrth fywyd 
cyffredin, yn cynnwys mynediad at waith, 
addysg a hamdden. 
 

Yn y Mountain Gate, roedd siaradwyr 
Westminster a Llywodraeth y Cynulliad yn 
awyddus i ymdrin â’r pryderon a gafodd eu 
crybwyll gan gynhalwyr yn ystod sesiwn y 
bore, ac anogwyd nhw i gysylltu â’u 
cynrychiolwyr etholedig gydag unrhyw 
faterion eraill.   

 

Helen Mary Jones AC 
Tra bod hi’n bosib ymdrin â rhai pryderon  ar 
lefel lleol, mae angen i eraill megis budd-
daliadau ac adnoddau gael eu hymdrin yn 
genedlaethol.   
 

Gan nad oedd amser ar gyfer sesiwn 
cwestiwn ac ateb, roedd taflenni 
awgrymiadau ar gael i bobl eu llenwi, a bydd 
y sylwadau sy’n deillio ohonynt yn cael eu 
hanfon i’r siaradwyr, fel y cytunwyd.  Bydd 
atborth yn cael ei roi trwy Newyddion 
Cynhalwyr.   

Nyrsys Macmillan  
Mae Nyrsys Macmillan yn rhoi 
cefnogaeth, cyngor a gwybodaeth 
arbenigol ac yn rheoli symptomau i 
bobl a theuluoedd a effeithir gan 
gancr.   Darperir y gwasanaeth hwn fel 
rhan o dîm proffesiynol ym maes iechyd, 
sy’n cynnwys Meddygon Cyffredinol a 
Nyrsys Ardal.  Gallwch gael mynediad at 
Nyrs  Macmillan yn uniongyrchol neu 
trwy berson proffesiynol arall ym maes 
iechyd.   
 

Er y gellir cysylltu â ni trwy switsfwrdd 
yr ysbyty, ein rhifau llinell uniongyrchol 
yw:  
Caerfyrddin 01267 227655 
Llanelli 01554 783561 
 

 

 
 
Gall CYMDEITHASAU LLEOL MENCAP 
roi cefnogaeth leol i bobl gydag 
anableddau dysgu a’u teuluoedd. 
Cysylltwch â Llanelli a’r Cylch ar 
01554 834974 neu 01554 832212 
 

GWASANAETH YMGYNGHORWR 
BUDD-DÂL LLES MENCAP – yn 
ymroddedig i helpu pobl gydag 
anableddau dysgu a’u teuluoedd.  Gallwch 
gysylltu â nhw ar 01267 232256 
 

Mae EIRIOLAETH IECHYD MEDDWL 
yn rhoi help trwy wrando, casglu 
gwybodaeth sydd angen i wneud cynnydd, 
a chyngor ar hawliau’n unol â’r Ddeddf 
Iechyd Meddwl. Gallwch gysylltu â nhw 
ar 01267 231122 

  

Mae gan CEREBRA Adran Cefnogi Rhieni, 
sy’n anelu at helpu trwy roi gwybodaeth, 
cefnogaeth ac amrywiol wasanaethau ar gais 
rhieni.  Gallant gynnig grantiau i helpu i wella 
ansawdd bywyd plant gyda chyflyrau 
niwrolegol. Cysylltwch â nhw ar 01267 
244200 
 

 
 

Mae CYSYLLTU Â THEULU yn rhoi 
gwybodaeth, cefnogaeth a chyngor i rieni 
plant gydag anableddau.  Hefyd, maent yn 
galluogi rhieni i gysylltu â theuluoedd eraill, 
yn lleol ac yn genedlaethol.  Cysylltwch â 
nhw ar 0808 808 3555. 
 

Ymwybyddiaeth o Straen 
a Hyfforddiant Rheoli i 

Gynhalwyr 
Is Adran Hyfforddiant Gofal Cymdeithasol a 

Thai Sir Gaerfyrddin  

Dod o hyd i ffyrdd o 
adnabod a lleihau straen  

 

Rydym yn cynnal diwrnodau hyfforddi 
Ymwybyddiaeth a Rheoli Straen i 
gynhalwyr yn Chwefror a Mawrth 2008.   

Gellir trefnu gofal yn eich lle a 
chludiant.  Os oes diddordeb gennych 
mewn mynychu, neu os am fwy o 
wybodaeth am yr hyfforddiant,  
cysylltwch â’r Prosiect Cynhalwyr ar 
01267 236436 neu e-bostiwch 
carers@cavs.org.uk cyn gynted ag y 
darllenwch chi hwn. 

Tîm Ymateb Llym  
YMDDIRIEDOLAETH GIG Sir Gaerfyrddin 

 

Beth yw’r Tîm Ymateb Llym? 
Mae’r Tîm Ymateb Llym (A.R.T.) yn cynnwys 
nyrsys cymwys a gweithwyr cefnogi gofal 
iechyd, sy’n cynnig gwasanaeth i gleifion yn 
ardal Sir Gâr.   
 

Maent yn cynnig ymyrraeth nyrsio llym am 
gyfnod cyfyngedig, nid mwy na 10 diwrnod 
fel arfer.   
 

Mae’r A.R.T. yn gweithio’n agos gyda’r 
Gwasanaeth Nyrsio Ardal ac felly, yn ystod 
eu horiau gwaith, erys y pwynt cyswllt 
cyntaf gyda nhw (ac eithrio therapi D.M a  
thrallwysiadau gwaed) 
 

Y M.T fydd yn penderfynu os yw’n briodol i’r 
claf dderbyn ei driniaeth yn y cartref, a 
bydd yn cynnal cyfrifoldeb meddygol am hyn.    

Pwy all atgyfeirio at y Tîm Ymateb 
Llym?   
Gall eich M.T neu Feddyg yn yr Ysbyty eich 
atgyfeirio, a byddant yn trafod yr achos 
gyda’r A.R.T., ac yn rhagnodi unrhyw 
driniaeth sydd angen.  Bydd y meddyg yn 
trafod yr atgyfeiriad gyda chi, ac yn sicrhau 
eich bod yn cytuno â’r atgyfeiriad.  Gellir 
derbyn atgyfeiriadau oddi wrth Dimau Gofal 
Sylfaenol, Nyrsys Ardal, Nyrsys Arbenigol, 
Timau Gofal Lliniarol ac unrhyw ffynhonnell 
arall sydd â chyfrifoldeb meddygol 
amdanoch.  Gellir atgyfeirio 24 awr y 
dydd, 7 diwrnod yr wythnos ar  
07976380967 
 

Pwy all gael mynediad at y Tîm Ymateb 
Llym? Gwasanaeth i oedolion yw hwn, a 
aseswyd i fod yn sefydlog yn feddygol i 
dderbyn eu gofal nyrsio yn y gymuned.  Mae 
rhai enghreifftiau o’r cyflyrau a ellir eu trin 
yn y gymuned fel a ganlyn:  
 
* toresgyrn sefydlog 
* heintiau llym 
*cyflyrau cronig sydd wedi gwaethygu 

* clwyfau cymhleth 
*gofal lliniarol a therfynol  
 

Pa ymyrraeth all y Tîm Ymateb Llym ei 
roi?  
Yn dilyn eich asesiad meddygol, a phan 
fydd y driniaeth wedi’i rhagnodi, gall yr 
A.R.T. ymgymryd â rhoi’r driniaeth.  Mae 
rhai enghreifftiau o’r triniaethau yma fel 
a ganlyn:  
 
* trallwysiadau gwaed 
* gwrthfiotigau mewnwythiennol 
*mynediad buan i reoli clwyfau   
*mynediad buan i reoli symptomau  
 

Sut mae’n gweithio? 
Wedi’r atgyfeiriad, bydd y Nyrs A.R.T. yn 
ymweld â’r claf ac yn cynnal asesiad nyrsio.  
Bydd y driniaeth a rhagnodwyd gan y 
Meddyg yn cael ei roi, a bydd y cyflwr yn 
cael ei fonitro.  Bydd yr A.R.T. yn ymweld yn 
rheolaidd nes bod y driniaeth yn gyflawn, a 
bydd yn cysylltu â’r Meddyg os fydd angen.   
 

Beth sy’n digwydd pan ddaw’r driniaeth 
i ben? 
Yn ystod y driniaeth, bydd yr A.R.T. yn asesu 
anghenion ac yn trafod opsiynau ar gyfer y 
dyfodol, yn ôl yr angen.  Os oes angen 
cefnogaeth barhaus, bydd y tîm yn gwneud 
atgyfeiriadau, gyda chaniatâd.    
 

 

CATCH UP Cyf 
 

Mae’r gwasanaeth hwn yn rhoi 
amrywiaeth eang o wybodaeth a chyngor 
ar fudd-daliadau lles i bobl sy’n dioddef 
o anableddau a’u cynhalwyr; mae’n helpu 
pobl i gwblhau ffurflenni budd-dâl  a gall 
eu cynghori ar herio penderfyniadau nad 
sy’n eu plesio. I ganfod mwy am y 
gwasanaeth ewch i www.catchupltd.co.uk, 
e-bostiwch info@catchupltd.co.uk neu 
ffoniwch 01554 776850 

http://www.catchupltd.co.uk/
mailto:info@catchupltd.co.uk

Cymdeithas Clefyd Parkinsons  
Cymdeithas Clefyd Parkinsons yw elusen 
fwyaf blaenllaw’r DU sy’n ymroddedig i 
gefnogi pobl sy’n dioddef o Parkinsons, eu 
teuluoedd, ffrindiau a’u cynhalwyr. 
Mae Cymdeithas Clefyd Parkinsons yn: 
*ariannu ymchwil i achos, gwellhad a 
thriniaeth Parkinsons 
*cynnal llinell gymorth rhadffôn 0808 800 
0303 
*cynhyrchu adnoddau megis y cylchgrawn 
The Parkinson, llyfrynnau a thaflenni 
gwybodaeth  
*cynnal safle gwe cynhwysfawr 
www.parkinsons.org.uk 
*ymgyrchu i wella gwasanaethau lleol a 
chenedlaethol  
*rhoi addysg a hyfforddiant i bobl 
broffesiynol ym maes iechyd a gofal 
cymdeithasol 
*cynnal dros 330 o Ganghennau a Grwpiau 
Cefnogi ledled y DU.  Mae gan Gymdeithas 
Clefyd Parkinsons ddwy Gangen leol, Llanelli 
a Chaerfyrddin, sy’n cael eu rhedeg gan 
wirfoddolwyr. Maent yn rhoi help a chyd-
gefnogaeth i bobl sy’n byw gyda Parkinsons, 
a’u cynhalwyr, ac maent yn trefnu cyfarfod 
misol, teithiau cymdeithasau ac yn codi arian 
yn lleol.   
 

Mae Cangen Llanelli yn cwrdd ar y 3ydd 
Dydd Llun bob mis, a Changen Caerfyrddin 
ar 2il Ddydd Mawrth y mis.  
Yn ddiweddar penodwyd yr aelod o staff 
Maud Jones, gan Gymdeithas Clefyd  
Parkinsons, i rôl Swyddog Cefnogi Cangen a 
Gwirfoddolwyr – De Cymru.  Mae’n byw yn 
Sir Gâr, a’i rôl yw cefnogi a datblygu’r 
Canghennau, i gynyddu’r gallu i gyrraedd 
pawb sy’n dioddef o Parkinsons, eu teuluoedd 
a’u cynhalwyr, ac i recriwtio a hyfforddi 
gwirfoddolwyr.  Am fwy o wybodaeth am 
wirfoddoli gyda Chymdeithas Clefyd  
Parkinsons, cysylltwch â Maud Jones ar 
01269 843219 mjones@parkinsons.org.uk 

 
Ydi eich cartref chi’n ddiogel 

rhag byrgleriaeth? 
Ydych chi eisiau archwiliad diogelwch 
yn y cartref? Gall Age Concern Sir Gâr 
roi cyngor, gwybodaeth a chefnogaeth 
ymarferol, i helpu i leddfu’r ofn o 
fyrgleriaeth.  Mae’r gwasanaeth ar gael i 
unrhyw un dros 55 oed.  
 

Gellir trefnu ymweliad gan ymgynghorwr 
byrgleriaeth gwirfoddol Age Concern Sir 
Gâr, i gynnal archwiliad a’ch cynghori ar y 
ffordd orau o ddiogelu eich cartref rhag 
byrgleriaeth.   
Bydd Age Concern Sir Gâr yn gweithio gyda’i 
bartneriaid ar draws Sir Gâr.  Yr ardaloedd 
a gwmpasir gan y cynllun yw:  
Betws   Llandybie   
Bigyn   Llangeler 
Brynaman  Llangyndeyrn 
*Porth Tywyn  Llwynhendy 
Y Bynie   Pantyffynnon 
*Crosshands  Penygroes 
Felin-foel  Pont-henri/Pont-iets 
Garnant   Pontyberem 
Glanaman  Cwarter Bach Llynfell 
Glan-y-môr  Saron 
Glyn   Trimsaran 
Heolddu   Tymbl 
Cydweli   Tyisha 
* = ardaloedd dethol yn unig 
Am fwy o wybodaeth neu i drefnu 
ymweliad cysylltwch â Laura neu Dennis ar 
01554 784080, neu galwch yn y swyddfa yn 
8 Heol Murray, Llanelli SA15 1DZ. 
Oriau agor: 9.00yb – 4.00yh Llun – Iau. 
Gwener 9.00yb - 3.30yh 
e-bost: information@ageconcernsirgar.co.uk 
safle gwe: www.ageconcernsirgar.co.uk 
Mae gan Age Concern Sir Gâr bolisi 
dwyieithog ac mae siaradwr Cymraeg ar gael 
ar eich cais   

Rhif Elusen Gofrestredig 1106321 

http://www.parkinsons.org.uk/
mailto:mjones@parkinsons.org.uk
mailto:information@ageconcernsirgar.co.uk
http://www.ageconcernsirgar.co.uk/

Prosiect Straen a Lles yng 
Nghefn Gwlad 

 

Mae’r Sefydliad Iechyd Gwledig yn cynnal 
prosiect a ariennir gan y Cynulliad, sy’n anelu at 
greu ymwybyddiaeth o straen yn y wlad a’r 
adnoddau sydd ar gael i ymdrin ag ef.   
 

Y ffactor ychwanegol amlycaf mewn ardaloedd 
gwledig yw unigedd – nid yw’n ymwneud yn unig 
â bod yn unig, ond y pellter oddi wrth 
wasanaethau hefyd.  Mae ffermwyr a’r 
hunangyflogedig mewn busnesau gwledig wedi 
arfer â gweithio ar eu pennau hunain, ond gall 
fod yn broblem os nad yw pethau’n mynd yn 
dda, pan nad oes unrhyw un yno i rannu 
syniadau.    
 

Mae methu cael mynediad hawdd at gyngor yn 
medru ychwanegu at ofidiau ariannol neu 
ofynion gan sefydliadau swyddogol.  Gall 
gofidiau arferol waethygu os nad oes neb yno 
i’w trafod.    
 

Gall fod yn anodd cyfaddef bod gennych 
broblem - gall fod ofn arnoch y bydd cyfaddef 
eich  bod yn dioddef o straen yn golygu y 
byddwch yn derbyn y label ‘salwch meddwl’.  
Mewn gwirionedd, gall straen amlygu oherwydd 
amgylchiadau allanol, yn hytrach na chyflwr 
meddwl penodol.  Mae’n bwysig cydnabod fod y 
rhain yn amgylchiadau a allai effeithio ar 
unrhyw un ohonom- mae pawb angen help o 
bryd i’w gilydd i ddod dros gyfnod anodd.   
 

Mae’r prosiect Straen a Lles yng Nghefn 
Gwlad wedi darganfod bod llawer o gefnogaeth 
ar gael ond nad yw pobl yn gwybod sut i gael 
mynediad ato neu sut i ofyn am help.   
 

Mae safle gwe ar gael, sy’n cynnwys 
gwybodaeth am straen, megis arwyddion a 
symptomau, sut allwch chi helpu eich hun a ble 
allwch chi gael cefnogaeth 
www.ruralsupportwales.org.uk  
 

Hefyd, bydd safle ar gael mewn 
Meddygfeydd fel bod y meddyg yn medru 
cael mynediad at y wybodaeth yn gyflym, i 
argymell y cymorth sy’n briodol i’w cleifion.   

Cymdeithas Perthnasau a 
Thrigolion 

 

Mae gan y Gymdeithas 
Perthnasau a Thrigolion y nodau 
canlynol:  
*Cynnig cefnogaeth a gwybodaeth i 
deuluoedd, ffrindiau a thrigolion am faterion 
sy’n effeithio ar gartrefi gofal neu gartrefi 
nyrsio   
*Hybu partneriaeth weithgar rhwng 
perthnasau a chartrefi   
*Lledu arfer da mewn gofal preswyl a nyrsio, 
a dylanwadu ar bolisïau a safonau. 
 

Cynigir y gwasanaethau canlynol: 
*Llinell gymorth genedlaethol ar gyfer 
cwestiynau ar ddod o hyd i gartref, talu 
ffioedd, pryderon am ofal yn cynnwys 
perthnasau a thrigolion mewn cartrefi.  
*Grwpiau cefnogi lleol ledled y DU.  Lle i 
berthnasau a ffrindiau ymgynnull a rhannu 
profiadau a gweithio i wella gofal i drigolion.   
*Aelodaeth – cylchlythyrau rheolaidd gyda 
barnau perthnasau a thrigolion eraill a’r 
newyddion diweddaraf am ddatblygiadau 
mewn cartrefi.   
 

Cysylltwch â’r mudiad am restr lawn o 
gyhoeddiadau, manylion am aelodaeth 
neu am wybodaeth bellach:   
Ffôn (Llinell Gyngor): 020 7359 8136 
Ffôn (Gwein): 020 7359 8148 
Gwe: www.relres.org 
Llinell Gyngor: 9.30yb - 4.30yh, Dydd 
Llun 
 

Os nad anfonwyd y cylchlythyr hwn 
atoch a hoffech dderbyn copi’n 
rheolaidd, neu os hoffech dderbyn copi 
ar e-bost, cysylltwch â’r Prosiect 
Cynhalwyr ar 01267 236436 neu 
carers@cavs.org.uk




